Priapea

Commoditas haec est in nostro maxima pene,

laxa quod esse mihi femina nulla potest.

* k%

Femina si furtum faciet mihi virve puerve,

haec cunnum, caput hic praebeat, ille nates.

* k%

Per medios ibit pueros mediasque puellas

mentula, barbatis non nisi summa petet.

Cum loquor, una mihi peccatur littera; nam te

pe-dico semper blaesaque lingua mihi est.

Matronae procul hinc abite castae:
turpe est vos legere impudica verba.-
non assis faciunt euntque recta:
nimirum sapiunt videntque magnam

matronae quoque mentulam libenter.

Pedicabere, fur, semel; sed idem
si deprensus eris bis, irrumabo.
quod si tertia furta molieris,

ut poenam patiare et hanc et illam,

pedicaberis irrumaberisque.



